
Efni: Umsögn um frv. til laga um breytingar á lögum nr. 10/2008

Jafnréttisstofu hefur borist til umsagnar frv. til laga um breytingar á lögum nr. 10/2008, mál 
nr. 176.

Þetta frv. sem hér er til meðferðar minnir rækilega á þær alþjóðlegu skuldbindingar sem 
íslendingum ber að virða á sviði kynjajafnréttis. Þær er ekki aðeins að finna í EES 
samningnum heldur mun fremur í Sáttmála Sameinuðu þjóðanna um afnám allrar 
mismununar gegn konum (CEDAW), í Pekingsáttmálanum og meðfylgjandi 
framkvæmdaáætlun frá árinu 1995 og fleiri samningum og sáttmálum sem ísland hefur 
undirritað. Ríkar skyldur eru lagðar á stjómkerfið um lög, reglur og stofnanir eða strúktúra 
sem verða að vera til staðar til að tryggjajafnan rétt og jöfn tækifæri kynjanna i lífi og starfl.

Efni þessa frv. snýst í fyrsta lagi um leiðréttingar sem gera þarf' á jafiiréttislögunum nr. 
10/2008 þar sem löngu er ljóst orðið að lögin eru ekki í samræmi við tilskipun 
Evrópusambandsins 2006/54/EC um framkvæmd reglunnar um jöfn tækifæri og jafna 
meðferð karla og kvenna á vinnumarkaði. Eftirlitsstofnun EFTA hefur þegar kært ísland 
vegna þess hve iengi hefur dregist að leiðrétta lögin. Það er því mjög brýnt að breytingamar 
verði afgreiddar sem allra fyrst ekki aðeins vegna kærunnar sem fyrir liggur heldur einnig til 
að bæta stöðu þeirra sem t.d. verða fyrir kynferðislegri áreitni á vinnustað. Eitt slíkt mál 
tapaðist fyrir dómstólum sem ekki hefði gerst ef lögin hefðu frá upphafí verið í samræmi við 
tilskipunina. Jafnréttisstofa fagnar því að þessar breytingar skuli nú loks gerðar á lögunum en 
bendir á að nauðsyníegt er í framhaldinu að kveða nánar á í lögum um eftirfylgni mála sem 
upp koma vegna kynbundinnar eða kynferðislegrar áreimi. Lögin gefa Jafnréttisstofu engin 
tæki til að fást við slík mál og sama má segja um Vinnumálastofnun en bann við kynbundinni 
og kynferðislegri áreitni heyrir einnig undir vinnuvemdarlögin. Það er vert að benda á að 
mörg alvarleg mál hafa komið upp undanfarin ár sem stjómendur og vinnustaðir eiga í 
miklum erfíðleikum með að fínna ásættaníega lausn á.

í öðru lagi er Iagt til að ráðheua fái heimild til að setja reglugerð um framkvæmd 19. gr. 
laganna en hún fjaliar um launajafnrétti kynjanna. Um mitt síðasta ár var kynntur nýr 
jafnlaunastaðall sem unnið hefur verið að um árabil og kveðið er á um í bráðabirgðaákvæði 
nr. IV í lögum nr. 10/2008. Gerð hans, innleiðing, reglur fyrir vottunarstofur og annað það 
sem fylgir slíkum staðli er afar flókið í undirbúningi og framkvæmd og því eðlilegt að settar

Jafnréttisstofa, Borgum við Norðurslóð, 600 Akureyri
Sími: 460 6200 Bréfsími: 460 6201 Netfang: jafnretti@jafnretti.is

mailto:jafnretti@jafnretti.is


Jafnréttisstofa

verði reglur um það hvaða kröfur þarf að uppfylla og hvemig skuli staðið að framkvæmd 
málsins. Það er valkvætt hvort fyrirtæki og stofnanir beita staðlinum við að tryggja 
launajafnrétti kynjanna en til stendur að fá nokkur fyrirtæki og stofnanir til að prufukeyra 
hann. Það er því nauðsynlegt að fyrir liggi hvaða reglum á að fylgja. Jafnréttisstofa telur 
eðlilegt að slík reglugerð verði sett en minnir um leið á að engar reglugerðir hafa verið settar 
í samræmi við lögin nr. 10/2008 en verulegar breytingar voru gerðar frá jafnréttislögunum 
sem sett voru árið 2000.

í þriðja lagi felur frv. í sér innleiðingu á tilskipun Evrópusambandsins nr. 2004/113/EB um 
bann við mismunun í tengslum við kaup á vöru og þjónustu. í athugasemdum við 5. gr. frv. 
er gerð ítarleg grein fyrir innihaldi tilskipunarinnar en dómar hafa þegar fallið um hvemig 
beri að túlka hana. Tilgangurinn er að tryggja að kynjunum sé ekki mismunað við kaup eða 
afhendingu á þjónustu nema að málefnaleg rök búi að baki. Frv. mun væntanlega afa áhrif 
t.d. á vátryggingar en það nær ekki til trygginga sem tengjast atvinnu fólks. Jafnréttisstofa 
gerir ekki athugasemdir við innleiðingu þessarar tilskipunar.

I greinargerð með frv. kemur fram að það hafi verið unnið í samráði við Jafnréttisstofu og 
fjölda annarra aðila. Þetta er ofsögum sagt því meiningin var að leggja fram frv. um mun 
viðameiri breytingar á jafnréttislögunum í tengslum við hugmyndir um breytingar á skipulagi 
jafnréttismála í landinu. Þau frv. munu væntanlega líta dagsins ljós á næsta ári og þá kemur í 
ljós hvert stefnan verður tekin. Þetta frv. er fram sett til að koma í gegn mjög brýnum 
leiðréttingum eða viðbótum við lög. nr. 10/2008. Jafnréttisstofa hvetur þingmenn til að 
samþykkja það sem allra fyrst.

framkvæmdastýra

